
	Նախագծի վերաբերյալ  հայտնում ենք հետևայլը.
Իրավական որոշակիության սկզբունքի պահպանման նպատակով նպատակահարմար է Հավելվածի 7-րդ կետում հստակ նշել ՀՀ ջրային օրենսգրքի համապատասխան հոդվածը (32-րդ հոդված), որպեսզի սահմանվի իրավական հիմքը՝ պարզելու, թե երբ է ջրօգտագործումը համարվում ազատ կամ պահանջվում է ջրօգտագործման թույլտվություն, իսկ 8-րդ կետում՝ սահմանել հստակ շեմեր (խորության, լայնության կամ հոսքի փոփոխության տոկոս), որոնք իրավաբանորեն համարվեն «էական», քանի որ ներկայումս առկա եզրույթները («զգալի փոփոխություններ» և «էական ձևափոխում») չունեն հստակ չափորոշիչներ։	

































ՀՀ օրենսդրության պահանջներին և Հայաստանի Հանրապետության կողմից վավերացված միջազգային պայմանագրերի շրջանակում ստանձնած պարտավորություններին համապատասխանությունը պահպանելու նպատակով նպատակահարմար է, որ մաքրման աշխատանքները սկսելուց, ինչպես նաև աղբորսիչ համակարգերի տեղադրելուց առաջ իրականացվի շրջակա միջավայրի վրա ազդեցության գնահատում (ՇՄԱԳ) և էկոլոգիական վերլուծություն, հատկապես, բնության հատուկ պահպանվող տարածքների կամ սահմանային գետերի հատվածներում՝ ապահովելով կենսաբազմազանության և էկոհամակարգերի պահպանությունը։	








[bookmark: _Hlk206585876][bookmark: _Hlk206585981]Հավելվածի 11-րդ կետի վերջում նպատակահարմար է ավելացնել հետևյալ նախադասությունը՝ «Հունի մաքրման աշխատանքների իրականացման ընթացքում պարտադիր է ապահովել բնության հատուկ պահպանվող տարածքների և անտառների պահպանության վերաբերյալ ՀՀ օրենսդրության պահանջներին, ինչպես նաև Հայաստանի Հանրապետության կողմից վավերացված միջազգային պայմանագրերով ստանձնած պարտավորություններին համապատասխանությունը»: Հավելվածի 12-րդ կետում առաջարկվում է «սահմանային գետերի բառերից հետո ավելացնել «և հուների բառերը՝ ընդգրկելու համար նաև հունի մաքրման աշխատանքները, քանի որ դրանք կարող են առանձին կարգավորվել, իսկ իրավական հիմքը հստակեցնելու նպատակով՝ «միջկառավարական հանձնաժողովների բառերից հետո ավելացնել  «որոշումների բառը, «համապատասխան միջազգային պարտավորությունների» փոխարեն նշել «Հայաստանի Հանրապետության ստանձնած միջազգային պարտավորությունների» բառերը։ 	

Հավելվածի 14-րդ կետում օգտագործվում է «պետք է իրականացվեն» պարտադիր ձևակերպումը՝ առանց հստակեցնելու, թե պարտադիրությունը տարածվում է բոլոր դեպքերի վրա, թե միայն որոշակի ռիսկային իրավիճակների, ինչը կարող է հանգեցնել անհամաչափ պարտավորությունների և չարդարացված ֆինանսական ծախսերի նույնիսկ այն վայրերում, որտեղ աղբորսիչ համակարգի անհրաժեշտություն չկա, ինչը  հակասում է համաչափության սկզբունքին:	
Նպատակահարմար է հստակեցնել աղբորսիչ համակարգերի տեղադրման պարտադիր լինելու դեպքերը՝ հաշվի առնելով համաչափության և նպատակահարմարության սկզբունքները  և ավելացնել,  որ աղբորսիչ համակարգերը չպետք է վնասեն էկոհամակարգին կամ փոխեն ջրային հոսքի բնական ռեժիմը՝ բացի ձկների տեղաշարժի մասով արդեն նշված պահանջից։ 	
Վերոնշյալ դիտարկումները նպատակ ունեն ապահովելու նախագծի իրավական որոշակիությունը, համաչափությունը և շրջակա միջավայրի պահպանության պահանջների լիարժեք կատարումը ՀՀ օրենսդրության և Հայաստանի Հանրապետության կողմից ստանձնած միջազգային պարտավորությունների շրջանակում։
	
 Մասնակի է ընդունվել
Հաշվի առնելով, որ  ջրօգտագործման թույլտվության տրամադրմանն առնչվող կարգավորումները տրված են Ջրային օրենսգրքի (այսուհետ` Օրենսգիրք) մի շարք հոդվածներով, մասնավորապես՝ 1-ին, 21-րդ, 22-րդ, 32-րդ և այլ, ուստի հղումը տրվել է Ջրային օրենսգրքին։
Հայտնում եմ նաև, որ  ԱԺ քննարկմանն է ներկայացվել «Հայաստանի Հանրապետության ջրային օրենսգրքում փոփոխություններ և լրացումներ կատարելու մասին» օրենքի նախագիծ, որի  4-րդ հոդվածով ամբողջականացվել են ազատ ջրօգտագործման դեպքերը՝ համաձայն որի հակահեղեղային միջոցառումների իրականացումը ևս կհամարվի ազատ ջրօգտագործում։
Միաժամանակ, կախված գետի հունի մորֆոլոգիական հատկույթուններից, հունի դեֆորմացիաները (փոփոխությունները)  ժամանակի և տարածության մեջ տարբեր չափերով կարող են արտահայտվել, ուստի հնարավոր չէ թվային արժեքներ սահմանել։ Տվյալ դեպքում խոսքը վերաբերվում է ակնադիտական զննման ժամանակ  անզեն աչքով երևացող փոփոխություններին, որոնք առաջացրել են գետի գալարների փոփոխություն, հունի խորացումը առաջացրել է հոսքի արագացում և այլն։
Համաձայն վերոնշյալ հիմնավորման, Նախագծում «զգալի փոփոխություններ» բառերը փոխարինվել են «նկատելի փոփոխություններ» բառերով։

Չի ընդունվել
ՇՄԱԳ  գործընթացի հետ կապված իրավակարգավորումները, ինչպես նաև ՇՄԱԳ-ի ենթակա գործունեության տեսակները սահմանված են «Շրջակա միջավայրի վրա ազդեցության գնահատման և փորձաքննության մասին» օրենքով։ Նախագծով նախատեսված է, որ հունի մաքրման ենթակա հատվածն ամբողջությամբ բնության հատուկ պահպանվող կամ անտառային տարածքներում գտնվելու դեպքում՝ հունի մաքրման աշխատանքներն իրականացվում են շրջակա միջավայրի բնագավառի լիազոր մարմնի կողմից, ուստի լիազոր մարմինը աշխատանքները կիրականացնի էկոլոգիական վերլուծության հիման վրա։
 
Ընդունվել է




















Չի ընդունվել
Հաշվի առնելով աղբահանության ապահովման ցածր մակարդակը, առայժմ անխուսափելի է հանրության կողմից գետերի աղտոտման կանխարգելումը, ուստի բոլոր գետերի  մշտական  մաքրման ապահովումը անհրաժեշտ պահանջ է և աղբորսիչ համակարգի կիրառումը նախատեսված է բոլոր դեպքերի համար։ Միաժամանակ, նման մոտեցումը ֆինանսական տեսակետից առավել շահավետ է, քանի որ վերջինս ապահովում է  գետի հունով տեղափոխվող աղբի անընդհատ մաքրումը,  կուտակված աղբի հեռացումը։
Հայտնում եմ նաև, որ Նախագծի հավելվածի 15-րդ կետի 1-ին, 2-րդ, 5-րդ ենթակետերով սահմանված չափորոշիչները  միտված են ջրաէկոհամակարգերի պահպանությանը։

